
ОБЛЫСТЫҚ  ҚОҒАМДЫҚ-САЯСИ  ГАЗЕТ №130 (21.319)
3 қараша
бейсенбі 
2022 жыл 

● ●1924 жылдың 7 маусымынан бастап шығып келеді                                  www.aqtobegazeti.kz                                                         aktobegazeti@mail.ru 

«Қуатты ұлттың діңгегі — халық. Ең бастысы, азаматтарымыздың 
денсаулығы мықты, білімі терең болуы керек. 

Кәсібилік пен еңбекқорлық қоғамымызда ең жоғары 
орында тұруы қажет. Тағы да қайталап айтамын. Елімізде 

еңбекқор адам, кәсіби маман ең сыйлы адам болуға 
тиіс. Осындай азаматтар мемлекетімізді дамытады». 

Мемлекет басшысы Қасым-Жомарт Тоқаевтың
«Әділетті мемлекет. Біртұтас ұлт. Берекелі қоғам»  

Қазақстан халқына Жолдауынан. 17

«АҚТӨБЕ» ГАЗЕТІ — 
РУХАНИ СЕРІГІМ

Қай уақыттан да газет-журналдың тәрбиелік 
мәні жоғары. Бұл — қоғамның күнделікті бет бей-
несін ой зердесіне салып, көркем тілмен, жи-
нақылықпен жеткізетін журналистер қауымының 
жанкешті еңбегі. 

Ел мүддесін бірінші кезекке қоятын тарихы 
терең қоғамдық-саяси басылымдардың оқыр-
ман алдындағы мақсаты биік. Әлемде ғаламтор 
жылдамдығы үдеп, ақпарат тасқындап тұрған-
да дәстүрлі басылымдар ақпаратты ойлы оқыр-
манға елеп, екшеп, тәлім таразысына салып, ең 
нәрлісін берумен дараланады. 

Бұл ретте облыстық «Ақтөбе» газетінің көтерген жауапкершілігі 
өте жоғары деп білемін. Жалпы, газет — біздің санамызға әсер етуші 
негізгі фактор және тәрбие құралы. Ойыңа ой қосатын, рухани азық 
беретін, таным кеңістігіңді ашатын, тұшынып оқитын құнды да қым-
бат дүниелерді әлі күнге шейін осы дәстүрлі басылымдардан іздеп 
табамыз. Осы тұрғыдан «Ақтөбе» газеті — менің сан жылдар бойғы 
рухани серігім. 

Күнделікті тірліктегі құбылыстарды бұл газет қарапайым тілмен 
жеткізуімен оқырмандарына жақын дер едім. Әсіресе еңбек адамда-
ры, мерейлі белеске жеткен ардагерлер жайындағы мазмұнды мақа-
лаларды оқып-ақ, әр дәуірдің тыныс-тіршілігін сезесің. Бұл бойын 
жеңіл-желпі өсек-аяңнан аулақ ұстайтын газет ұстанымының жемісі 
деп білемін. Қазір ақпаратқа ешкім сусап отырған жоқ, ғаламтор-
да бәрі желдей есуде. Алайда жан дүниеңді байытпайтын, ойың-
ды өсірмейтін тек ақпараттық негіздегі ондай жаңалықтардан кейде 
жаның жүдейді. Ал газетте зерделеніп жазылған дүниелер санаңа 
сіңімді. «Ақтөбе» газеті маған осынысымен құнды.

Елубай ТӨЛЕПБЕРГЕН,
Шалқар аудандық ардагерлер кеңесінің төрағасы.

Бүгінгі санда:

8 9

11

УРБАНИСТЕР 
АҚТӨБЕНІ 
ҚАЛАЙ 
ӨЗГЕРТЕДІ?

АРАМШӨП — 
АЛЛЕРГИЯ 

КӨЗІ

ҮЛЕСКЕРЛЕР 
ҚУАНЫШЫ

7

Ақтөбедегі аяқталмаған 
нысандар құрылысы 

қайта жандана бастады

«АУЫЛ АМАНАТЫ» 
ЖОБАСЫ БАСТАЛДЫ

32


